
CHAFALLAS

A VENDEDORA DE FUME 

O PROXECTO

O presente dossier é un bosquexo provisional deste espectáculo

que  pretende  preservar  a  esencia  dos  contos  e  cantigas

tradicionais  pero  transformando  o  seu  referente.  Queremos

achegarnos á literatura do rural galego e portugués dende a súa

forma  tradicional,  contos  cantados  de  xeito  acumulativo,  os

enganos e embustes, o marabilloso, o retablo dos títeres, romances

representados no cartelón . E queremos facelo dende a óptica do

debuxo animado, da comicidade e da sorpresa tanto no tratamento do

texto  como  nas  accións,  movementos  e  obxectos.  Obxectos  que

CHAFALLAS  vai  acumulando  ata  crear  un  auténtico  GABINETE  DE

CURIOSIDADES, que é o seu retablo ás costas.

CHAFALLAS, A VENDEDORA DE FUME é un espectáculo unipersoal,

mais contamos cun apoio artístico para a elaboración do vestiario,

música e atrezzo. 

É un espectáculo para ser realizado no exterior, tamén en

interior, pero que se presta ao xogo e interacción co público.



NECESIDADES TÉCNICAS

Precísase unha mesa tamaño pupitre de escola e unha toma de

corrente.

Para teatros e espazos interiores dispoñemos dun rider.

EQUIPO ARTÍSTICO E TÉCNICO

Manu Paino, será o encargado de facer os arranxos das pezas

tradicionais e composicións orixinais.

Luchy, Anxo García, Pepe Penabade, serán os encargados

da fabricación dos títeres e demáis atrezzo.

La Canalla Vigo, as encargadas do vestiario de Chafallas. 

Cris Collazo, Chafallas, actriz e manipuladora, recollida e

guión deste espectáculo.

Marcos Paino, técnico de son e luces en interior.

CACHÉ

700 + IVE ( exterior, inclúe equipamento de son)

1000  +  IVE   (interior,  inclúe  persoal  técnico,

equipamento de son e pequeno equipo de luces)



A HISTORIA

CHAFALLAS  vai  de  pobo  en  pobo  buscándose  a  vida,  conta

historias dos seus obxectos máis prezados e entretén a xente en

troco de comida ou algo de diñeiro. Sabe facer de todo, ás veces

sáelle ben, outras... non tan ben, pero o que si fai é poñerlle

moi boa intención. É nómade, vai coa súa casiña ás costas e coma

un  caracol,  leva  historias  enroscadas.  Entende  o  idioma  dos

animais, é unha sabia da natureza e sen sabelo, a primeira muller

narradora que vive do seu oficio. As noites sen teito non son

fáciles; e pra pasalas, enreda coas palabras e a música ata durmir

paseniño e que o fermoso son da alborada a desperte.



CHAFALLAS conquistará ao público coas súas “chafalladas”,

pero que na verdade son moito máis que iso, son auténticas obras

de arte.

* Preestrea no CEIP Plurilingüe de Oca. O espectáculo está adicado

e  ten  unha  pequena  homenaxe  á  figura  de  Manuel  Otero  Espiño,

mestre e político estradense.



 Cris Collazo

Actriz, directora e Titirimestra

Nacín en Santiago de Compostela no 1986 e medrei no berce

dunha aldea chea de fábulas, contos e cantigas. Dos beizos das

avoas saíu a maxia da literatura popular que fixeron pouso na miña

formación  e  entendemento  da  arte  dramática.  Así  mesmo,  cursei

maxisterio  e  literatura  en  Madrid.  Nestes  anos  comezaron  as

investigacións sobre o teatro cervantino e a literatura popular,

así coma a miña carreira profesional como actriz. Cursei dirección

na ESAD, e tamén me formo noutros ámbitos interpretativos, como a

impro, clown danza e música.

No 2012 viaxei a Brasil para realizar unha xira coa compañía

Arte Livre onde se afianzaron as miñas inquedanzas sobre o teatro

infantil e a dramatización dos contos. Tras un ano de enchouparme

na cultura e arte deste país, regresei á Bandeira para poñer en

práctica estas aprendizaxes, así coma crear “laboratorios”. 



Participei  no  2014  nun  programa  de  humor  da  TVG:  Os

Aspirantes, así como diversas colaboracións no Luar. Aí comezou a

miña andaina televisiva con outros traballos audiovisuais na TVG,

coma  en  Dalia,  a  modista no  papel  de  Valentina,  ou  Pazo  de

Familia, no pasado de Suevia.

Tamén traballei con CTV en O sabor das margaridas ou en RAPA

(T.1, T.2 e T.3) no papel de Ángela de Portocabo para Movistar +.

Así coma numerosos proxectos publicitarios e curtametraxes. 

No 2013 formei A Cova das Letras, compañía teatral que ten por

obxecto fomentar o teatro no medio rural. Nace así, Medias Verdes

Teatro, un grupo amateur de A Bandeira, que coordino, xunto cos

grupos infantís de teatro espallados pola comarca do Deza. Son

mestra de Música e Movemento na Escola Municipal de Música de A

Bandeira. Coordino tamén outros proxectos de índole social coma

“Sair  por  un  intre”,  no  Centro  Penitenciario  de  Monterroso  e

“Teatro en feminino”. 

A  Cova  das  Letras foi  medrando  e  leva  a  escena  ás  súas

montaxes,  sempre  baixo  unha  perspectiva  de  defensa  da  muller

traballadora rural e dando prioridade a cultura e lingua galega. 

Entre as nosas montaxes destacan:  O circo dos contos, xunto

con Beatriz Pena, A Fotógrafa, ó carón de Pilar Abades, Mariñeiras

da man de Sonia García ou o contacontos A Corva, Procúrase Pepa a

Loba  ou  María  Pita,  conversas  cunha  heroína  ou  recentemente

estreada, A Alquimista. A compañía somérxese en proxectos musicais

coma  A Gata con Zocos, Animalia (con Josito Porto) ou A familia

Brañas, comedia musical onde os títeres se fusionan coas bandas de

música, pezas coas que xiramos polas diversas bandas galegas e

estranxeiras, da man de Anxo García, Martiño Mato e Manuel Paino.

Teatro  á  feira,  teatro  de  rúa  e  Son  no  berce,  un  concerto

sensorial  para  bebés  son  outros  proxectos  da  compañía.

Actualmente, somérxese no proxecto de danza FRIDA coa coreógrafa

Olga Cameselle baixo a dirección de Rocío González. Moitas das

montaxes reciben a axuda e patrocinio da AGADIC.

Tamén traballo pra outras compañías, destacando a montaxe de

Cultura Activa dirixida por Fina Calleja e con Rocío González,

Rosalía  , onde encarno a Rosalía de Castro na súa infancia ou

Castelao, xunto a Mónica Caamaño.   



Teño unha relación moi estreita coas bandas de música como

narradora e actriz, destacando a montaxe da Divina Comedia e Conto

de Nadal,  realizado coa Banda de Vilatuxe,  Oscar of Amnesty  no

papel de Marianela coa Banda Municipal de Pontevedra ou Eu é Outro

xunto con Xocas Meixide e a Banda Municipal de A Coruña, baixo a

batuta de Juanjo Ocón. Participo coa Banda Municipal de Santiago

nos Didácticos para as crianzas da man de David Fiúza.

Así mesmo son trompista na Banda Recreativa e Cultural de A

Bandeira.

En  xullo  do  2021  recibín  con  moito  agarimo  o  XVI  premio

“Carballeira de Cercio” á defensa da cultura popular e en novembro

do 2021 o segundo premio á iniciativa empresarial da Deputación de

Pontevedra con A COVA DAS LETRAS.

O teatro é a miña paixón, o meu traballo e a miña vida

+ info: 646 38 33 05


